
VOORI\V100RD. 

Wie op die terrein van 'n volk se Sjpreekwoordeskat werk­
saam is, moet by alle waters drink: by die wye see van die 
lewende volkspraak, !by riviere en spruite, by die fonteine en 
syferplekke van die volk se verre verlede, sowel as by enige 
ander stroom of bron wat die wydvertakte wetenskap tot sy 
beskikking stel. Om die rede, sowel as weens die feit dat hy 
uitgaan van die menigvuldig geskakeerde volk~praak wat ge­
durig verander, sal sy taak nooit afgedaan wees nie, soos 
trouens alle leks1kografiese arbeid om verbetering en aanvul­
ling roep. En waar ek insig wil verskaf aangaande ontstaan 
en groei van ons spreekwoorde en uitdrukkinge, was dit nie 
my bedoeling om meer as 'n seker gedeelte van die groot voor­
raad te bewerk nie, anders sou meer as een boekdeel nodig 
gewees het. Want naas 'n greep uit die volheid van ons taalskat 
wou ek ook die weg aanwys waarlangs die kennis van ons 
spreekwoorde en uitdrukkinge kan uitgebrei word. 

Dit is heel lang gelede sedert ek met hierdie werk begin 
het, hoewe} dit gedurig onderlbreek is, somtyds deur reekse van 
jare heen, omdat ander dringender werksaamhede my aandag 
geeis het . En hierlby sou die lastige werk om :boustowwe te 
versamel my grootliks bespaar gewees het, as die twee versa­
melinge van Afrikaanse spreekwoorde ens. wat in 1920 en 1922 

respektiewelik verskyn het en in Hoofstuk I bespreek word, 
jare vroer uitgegee is. Want omstreeks hierdie tyd was my 
eie versameling reeds ver genoeg gevorderd vir my doel. 

iWat aangaan gebruikmaking van uitdrukkinge in ander 
tale is op te merk dat Nederlandse ekwiwalente soveel moontlik 
aangegee word, omdat Nederlands die hooffaktor is met die 
oog op oorerwing, terwyl met die afwesigheid van so 'n ekwi­
walent nie wil :beweer word dat hy nie in Nederlands bestaan 
nie. Later ondersoek, veral die verskyning van meer Neder­
landse dialekwoordeboeke, en intieme aanraking met die Neder­
landse spreektaal, wat 'n mens uiteraard in Suid-Afrika mis, 
sou wel instaat wees om meer as een verrassende ooreenstem­
ming aan te vul. Van Duitse, Franse en Engelse ekwiwalente 
is die uit Duits met meer volledigheid aangegee omdat hierdie 
taal veral in sy Nederduitse vertakkinge soveel nader verwant 
is aan Nederlands en ook van uit 'n oorerwingstandpunt meer 
waarde het vir Afrikaans as die ander. 



IV. 

Afrikaanse spreekwoorde en uitdrukkinge wat voortsettinge 
is van algemeen gangbare Nederlandse, is byna sonder onder­
skeid ook hier so gewoon dat 'n kwalifikasie soos algemeen kon 
uitbly. 

Hoofletter B tussen hakies agter kopstukke in die versa­
meling dui aan dat die spreekwoord of uitdrukking aan die 
Bybel ontleen is . 

Almal wat my met meedelinge van diens was, wil ek langs 
hierdie weg my erkent11kheid betuig, maar veral en in beson­
der mate is ek dank verskuldig aan my eggenote wat onder 
velerlei bedrywigheid die tydiowende saamstelling van die 
Bladwyser verrig het. 

Dat hierdie boek vir menigeen 'n prikkel mag wees tot 
verder ondersoek, 'n hulp in die oplossing van vraagstukke, 
menigeen mag vervul met liefde vir die onbewuste geestesarbeid 
van die voorgeslag en met vreugde aan die gesonde groei van 
so gewonne kultuu:r:besit, dat dje hoek mag opwek tot waarde­
ring van die rykdom van oeeld en krag in die Af.rikaanse taal, 
gegroei onder nood en dwang, maar nou vrugdraend met sy 
wortels die[> in ct:ie volkshart, maar nou toenemend as volkskrag 
by bewussyn van sy meerderjarigheid, is die wens van 

Bloemfontein, 
Desember, 1924. 

DIE SK.RYiWER. 

